
Unai Mendibil aritu da kurtso 

honetan zehar GU ERE BERT-

SOTAN programa lantzen gure 

eskualdeko  lehen hezkuntzako 

bosgarren eta seigarren maila-

tan eta bigarren hezkuntzako 

d.b.hko lehenengo eta bigarren 

mailatan. 

 Bertsoak ezagutzeko, egiteko, 

eta moldatzeko aukera izateaz 

gain, aitzakia ederra izan da 

hizkuntzarekin jolasteko.  

 Laudio, Amurrio eta Urduñako 

udaletxeen  eta Aiarako koadri-

llaren laguntzaz gauzatu du 

proiektu  proiektu hau Arabako 

Bertsozale elkarteak. 

GU ERE BERTSOLARI  

programa  

“Bertsolaritzaren Curriculuma” 

lanean oinarritzen da eta lau 

eremu lantzen ditu: MUSIKA,  

KULTURA, HIZKUNTZA eta 

TREBETASUN PERTSONAL 

ETA SOZIALAK. 

    IKASTETXEAK 

 

AMURRIO                  

 Lukas Rey Ikastetxea                     

 Zabaleko ikastetxea 

 Aresketa ikastola 

 Zaraobe Institutua 

 Virgen Niña ikastetxea 

LAUDIO: 

 Lateorro ikastetxea 

 Lamuza ikastetxea 

 La Milagrosa ikastetxea 

 Laudio ikastola 

 Fabian Legorburu ikastetxea 

AIARA: 

 Etxaurren ikastola 

 Arteko Gure Ama ikas-
tetxea,Artziniega 

URDUÑA 

 

 Antzinako Andra Mari 

 Urduña Herri eskola 



Aldaketa ugarirekin heldu zen aurtengo Bertso-

lari txapelketa. Aurrekanporaketetatik soilik 18 

bertsolari sailkatzea izan zen erabakia. Kanpo-

raketak kendu eta finalaurrekoak bi errondetan 

burutzea erabaki baitzen. 

Azken urteetako txapelketa gazteena izan da. 

Urtarrilaren 25ean ekin genion txapelketari, 

Dulantzin. Beste bost finalaurreko jokatu ziren: 

Legutio, Laudio, Aramaio, Zigoitia eta Langraiz-

Okan. Saio ederrak izan ziren, lehen txapelketa 

zutenek paper ederra bete zuten eta aurretik 

ibilitakoek euren maila erakutsi zuten. Bi aiaral-

dear  izan ditugu aurtengo txa-

pelketan,Asier Rubio eta Unai 

Mendibil. 

Finalerako zita maiatzaren 21e-

rako jarri genuen. Egun horre-

tan oholtza gainean: Oihane Pe-

rea, Ruben Sanchez, Xabi Igoa, 

Zigor Enbeita, Iñaki Viñaspre 

eta Manex Agirre bertsolariak 

eta Marta Ugarte eta Aintzane 

Irazusta gaiak jartzeko prest.  

Entzuleek ederki bete zuten 

Printzipal Antzokia euren txalo 

eta animoekin. 

Saioan zehar ale ederrak utzi 

zituzten bertsolariek. Fin aritu 

ziren guztiak, baina buruz bu-

rukoan aritzeko hautatuak bi izan ziren: Manex Agirre eta Iñaki Viñaspre. Bigarren fase 

bizia eskaini ziguten. 

Lanak amaituta, Manex Agirre txapeldun atera zen Printzipaletik. 

 

 

ARABAKO BERTSO TXAPELKETA berria 

AIARALDEA BERTSOTAN—2014/2015 



Arabako Eskolarteko bertso txapelketa 2015 

AIARALDEA BERTSOTAN-2014/2015

 Maiatzaren 8an eman zitzaion hasiera Arabako Bertso-eskolartekoari eta bitarte hone-

tan hiru kanporaketa burutu dira bi adin tartetan, 14tik beherakoak, eta 14 eta 18 urte bitarte-

koak; bi modalitatetan, bertso jarriak eta bat-batean. Topaketak Gasteizen, Zalduondon eta 

Aramaion burutu dira, orotara Gorbeialdeko, Gasteizko, Lautadako eta Mendialdeko haur eta 

gazteak aritu direlarik. Denera 60 bat haur eta gazte aritu dira aurtengo edizioan. 

Finala Kanpezun, bertaratutako haur eta gaztetxoen, bertsozaleen, bertso-eskoletako lagunen 

eta etxekoen gozagarri. Bertso sortek ireki zuten kultur etxean hasi zen bertso festa. Kanpezu-

ko bertso-eskolako txikiak izan ziren lehenak oholtzara igotzen, eta ederki piztu zuten giroa. 

Horien ondotik Aramaioko bertso-eskolakoek parodia ederra prestatu zuten. 

Irribarrea ahoan oholtzaratu ziren Markel Yoller, Irati Ruiz de Pinedo, Peru Abarrategi, Unai 

Etxenausia, Peru Amorrortu eta Unai Argote. Irribarrez baina bertsotan euren onena emateko 

prest. Zortziko nagusian zein txikian saio arinak eta umore ukitu ederrekin eskaini zizkiguten. 

60 entzuleren aurrean, saio orekatua eta bizia osatu zuten ofizioka. Ondoren bakarkakoen txan-

da iritsi zen, puntuari erantzun eta hitzari bertso bat bota beharra. Entzulek gogoz txalotu zu-

ten sei bertsolarien ahalegina eta ale ederrak entzuteko parada izan zuten bertaratutako guz-

tiek. 

 

 Epaimahaiak, hala erabakita, Peru Abarrategik irabazi zuen finala. Hemendik aurrera, 

edizio batetik bestera, eskuz esku pasatuko den saria jaso zuen. Gasteizko Peru Amorrortuk 

bigarren postua lortu zuen. Biak izango dira Orion Ekainaren 27an izango den Euskal Herriko es-

kolarteko txapelketako finaleko Arabako ordezkariak, herrialdeko bertso-eskolako gazte eta 

haur guztiek egindako ahaleginaren 

erakusgarri bikainak. 

 

 Bat-bateko saioa amaituta, 

eguraldi ona lagun, kalejiran abiatu 

ziren haur, gazte eta gurasoak ka-

lean barna. Alboka, pandero eta 

puntuatu gabeko bertsoek hartu 

zuten kalea. Herriko plazan herri 

bazkari goxoa izan zuten eskerro-

neko sari. Bazkalostean bertso-

showak eskaini zituzten Kanpezuko 

eta Aramaioko bertso-eskoletako 

gazteek. Egunari amaiera bikaina 

emateko, dantza plazan. 



www.bertsozale.eus/araba 

www.bertsoa.eus 

AIARALDEA BERTSOTAN—2014/15  

Arabako Bertsozale Elkartea 

Benito Perez Galdos, z/g– Amaia Zentroa 

945 010505/ araba@bertsozale.eus 

ABEren txosna 

Iazko esperientzia eta gero, Arabako Bertsozale Elkartea 

prest dago. Aurten ere, Entxosnatuko gara. 

Beraz, badakizue, zuen zain edukiko gaituzue Gasteizko 

jaietako Txosnagunean: trago bat hartu, zeozer jan, inda-

rrak hartu… dena ez da bertsoa izango!! Bertsoak entzute-

ko parada izango den arren… adi egitarauari. 

 

 ENTXOSNATU GUREKIN! 

LLAUDIOKO BERTSO ESKOLA 

                   8-11 URTE 

     BERTSO IPUINA “LEHOI ERREGEA” 

ZATOZ BERTSO ESKOLARA!!! 

LAUDIO: - Umeen bertso eskola 

            - Helduen bertso eskola 

AMURRIO: - Helduen bertso eskola 

*informazioa: 606895739 

                      945010505 


